[bookmark: _GoBack]Татарстан Республикасы Балык Бистәсе муниципаль районы, Муниципаль бюджет белем бирү учреждениесе «Балык Бистәсе 2 нче 
урта гомуми белем бирү мәктәбе”нең 
1 нче квалификацион категорияле татар теле һәм әдәбияты укытучысы
Хәлилова Гөлүсә Зөфәр кызы

Тема. Саннарның ясалышы (6 нчы сыйныф,рус мәктәбенең татар төркеме өчен Сингапур структураларын кулланып уздырылган дәрес планы).
Максат: 1) саннарның ясалышы турында мәгълүмат бирү;
2) укучыларның анализ ясау, гомумиләштерү, мөстәкыйль фикерләүләренә ирешү;
3) хайваннарны сакларга, рәнҗетмәскә өйрәтү.

Җиһазлау: дәреслек, слайдлар,  инд.карточкалар.
Дәрес барышы.
I. Оештыру, мотивлаштыру.   
- Исәнмесез, укучылар. Кәефләрегез ничек? Сез инде бүген 4 дәрестә булдыгыз. Дүрт яңа белем алдыгыз. Хәзер 5 нче дәрес. Сез 5 нче яңа белем алырга, “татар теле иленә” сәяхәткә әзерме?  Әйдәгез, “Белемгә кыска юл юк”, дип дәресебезне башлыйк. Уңышлар сезгә.
II Актуальләштерү.
Түбәндәге сораулар буенча  төркемнәрдә эшләү. Укытучы сорау бирә, төркемдәге укучылар һәрберсе 1әр тапкыр чиратлашып шул сорауга җавап бирәләр. (СИНГЛ  РАУНД РОБИН)
1) Сан сүз төркеме нәрсәне белдерә?
Сан ияреп килгән сүз ничек атала? 
Сан кайчан исемләшә?
2) Исемләшкән санның моделен ясарга. Модельне бергәләшеп ясыйлар.
Модель 
 Сан  	




 Саналмышы төшеп калса, сан исемләшә



Җөмләнең төрле 
кисәге булып килә                          Сан, килеш, тартым белән төрләнә

2 минут вакыт бирелә. Укучылар җаваплар уйлыйлар, бер-берсенә әйтеп карыйлар. Вакыт чыккач, һәр төркемнән бер укучы җавап бирә. Җаваплар слайдта чыга, чагыштырыла.

III. Проблемалы ситуация булдыру. Уку мәсьәләсен кую.

Укучылар, сез быел төрле сүз төркемнәренең ясалыш төрләрен өйрәндегез. Экрандагы сүзләргә игътибар итегез әле. Нинди сүзләр күрәсез, алар бер-берсенә кайсы яктан охшаш? 
	Сәнгать
	Караңгы
	Өч

	Сыйныфташ
	Төнге
	· 

	Өчпочмак
	Эчпошыргыч
	Унбиш

	Әти-әни
	Аклы-каралы
	Унөч-ундүрт

	Балык Бистәсе
	Гадәттән тыш
	Җитмеш җиде

	БРТ
	          -
	       - 



Таблица буенча әңгәмә.
Укучылыр җавабы: Исемнәр, сыйфатлар, саннар, алар бер-берсенә ясалышлары ягыннан охшаш
Укытучы: Ә ясалышлары ягыннан алар нинди?
Укучылыр җавабы: Тамыр, ясалма, кушма, парлы, тезмә, кыскартылма.

IV. Дәрескә максат һәм бурычлар кую.
Укытучы. Бүгенге дәреснең темасы һәм максаты ничек булыр?
Көтелгән җавап: без бүген саннарның  ясалыш ягыннан төрен өйрәнәбез.
Бу безнең бүгенге тема: Саннарның  ясалышы 

	Саннарның ясалышы



Тамыр
Дүрт,
мең



Парлы
Ике-өч.ун-унике, утыз-утызбиш
Кушма
Унбер,
унтугыз
Тезмә
Егерме ике,җитмеш алты.





V. Яңа белемнәрне беренчел үзләштерү.
Укытучы: Яалышларына карап, саннар ничә төрле булалар?
Укучылар: Тамыр, кушма, парлы, тезмә.
Укытучы: Исем һәм сыйфат сүз төркеменнән саннарның ясалышында аерма бармы?
Укучылар: Саннар сүз ясагыч кушымчалар ярдәмендә ясалмыйлар.
Укытучы: Әйе, укучылар. Сан сүз төркеменең ясалышы үзенчәлекле. Алар бары тик үз эчләрендәге сүзләрдән генә төзелә, башка сүз төркемнәреннән саннар ясалмый,  ә саннардан башка сүз төркемнәре ясап була. 
Экранга игътибар итегез. 8 нче слайд. Әңгәмә.
· Бишлек, унлык, йөзлек – исем.
· Дүртле, бишле, җиделе (уен, лампа) – сыйфат.
· Икеләтә, өчләтә, бишләтә – рәвеш.
· Берләшү, икеләнү – фигыль.


VI. Белемнәр һәм осталыкларны яңа ситуациядә куллану.
Ә хәзер дәреслекне ачабыз, бүгенге числоны һәм теманы язабыз.
147 нче күнегүне эшлибез. Нәтиҗә ясыйбыз. 
У: Бер тамырдан гына торган саннар тамыр саннар була. Мисаллар: бер,ике.
Кушма саннар дип нинди саннарга әйтәләр? Алар ничек языла?
у: Ике сүзне кушып ясалган саннар. Мисаллар: унөч
У: Ике тамыр кушылып языла, шулаймы, укучылар?
у: Әйе.
У: Тезмә саннар дип нинди саннарга әйтәләр? Алар ничек языла?
у: Тамыр саннар тезелеп килә. Алар аерым языла.Мисал: йөз егерме икенче.
У: Парлы саннар ничек языла? Алар ничек ясала?
у: Парлы саннар ике сүзне теркәү юлы белән ясалалар. Сызыкча аша язылалар.
КОНЕРС
Укучыларга саннар язылган карточкалар бирелә һәм алар үз почмакларын сайлыйлар, парлашалар һәм шул сан турында фикер алышалар. 
Ике, ун, алтмыш, йөз, мең
Унике, унөч, унсигез, унбиш
Кырык  алты, йөз егерме ике, мең тугыз йөз кырык
Биш–алты, ун-унике, кырык-кырык биш
Физкульт минутка. Хәтерне һәм игътибарлылыкны үстерү өчен
«ЧОП ЧИЛЛИ ЧОП ЧИЛЛИ ЧОП ЧОП ЧОП»  Беренче укучы бер хәрәкәтне күрсәтә, икенче укучы шуны кабатлый сүзләрне дә әйтә.. Калган укучылар чиратлашып кабатлыйлар, хата җибәргән укучы яңа хәрәкәт күрсәтә.
VII. Белем һәм күнекмәләрне ныгыту.	
ОЛ РАЙТ РАУНД РОБИН ( СТЁ ЗЕ КЛАСС)
У: Ә хәзер әйдәгез алга таба эшебезне дәвам итик. Дәреслекнең 70 нче битендәге 149 нчы күнегүне  эшләп карыйк. 3 минут вакы.  Вакыт беткәч соңгы эш астына сызык сызасыз һәм башка парлардан  үзегез язмаган сүзләрне язып аласыз.
1. Тамыр саннар: өч, кырык, биш, мең, туксан.
2. Кушма саннар: ундүрт, унбиш, (умбиш), унтугыз, унҗиде, унбер (умбер).
3. Парлы саннар: биш-алты йорт, ун-унбиш, егерме-егерме өч
4. Тезмә саннар: егерме сигез бала, җиде йөз кырык тугыз, алтмыш бер, сигез йөз илле ике, бер мең биш йөз алтмыш өч
У: Димәк, укучылар, без караган мисалларда саннар тамыр, кушма, парлы, тезмә булды.
Инд.карточкалар белән эш 
“Дәрестән чыгу өчен билет”
Укучыларга текст бирелә. Саннарның ясалышын билгеләргә. Укучылар җаваплар язалар. 5 минут вакыт. Бер-берсенең эшләрен тикшерәләр, билге куялар. Вакыт беткәч, укучылар эшләрен янга куеп торалар, дәрестән чыкканда укытучыга тапшыралар. Бу дәрестән чыгу өчен билет була.
Ташбака өч йөз ел (тезмә), тиен һәм куяннар тугыз-ун (парлы) еллап, бүре унбиш (кушма) ел, төлке унөч (кушма) ел, болан унсигез (кушма) ел, поши егерме (тамыр) ега якын, фил сиксән (тамыр) ел, ишәк илле (тамыр) ел, дөя кырык (тамыр) ел, ат егерме биш (тезмә) ел, эт унбиш (кушма) ел, чуртан өч йөз (тезмә) ел, корбан балыгы йөз илле ( тезмә) ел, каз утыз биш-кырык (парлы) ел, тилгән йөз унсигез (тезмә) ел, карга җитмеш (тамыр) ел, тутый кош йөз (тамыр), бөркет йөз дүрт (тезмә) ел яши.
Татарстанда имезүче хайваннарның якынча җитмеш (тамыр), кошларның ике йөз сиксән җиде (тезмә), балыкларның илле җиде (тезмә), җир-су хайваннарының унбер (кушма), сөйрәлүчеләрнең сигез (тамыр) бөҗәк, суалчаннарның уннарча мең (тезмә) төре яши.
 (Вакытлы матбугат)
Укучылар эшләрен дәрестән чыкканда тапшыралар. Укытучы балаларның теманы ни дәрәҗәдә аңлаганнарын бәяли. Хаталар икенче дәрестә төзәтелә. 
VIII. Рефлексия.
1. У: Укучылар, дәресебез ахырына да якынлашты. Хәзер үтелгән теманы кыскача гына кабатлап китәбез.
Без бүген дәрестә нәрсә өйрәндек?
Саннарның ясалышын.
Ясалышлары ягыннан саннар нинди булды инде?
Тамыр, кушма, тезмә, парлы.
 Нинди сан тамыр, тезмә, кушма, парлы була?
 2. У: Бик яхшы, укучылар. Барлык сорауларга да дөрес җаваплар бирдегез. Мин сездән бик канәгать калдым. 
IX. Өй эше:
1) Мәҗбүри: 150 нче күнегү (дәреслектәге бирем)
2) Ярым иҗади: ясалышлары ягыннан төрле саннар белән җөмләләр төзеп язарга, саннарның ясалыш ягыннан төрен күрсәтергә.
3) Иҗади: “Беренче кар” дигән темага, ясалышлары ягыннан төрле саннар кулланып, иҗади эш язарга (шигырь, хикәя).
